GRIPE A - GALDERA ERANTZUNAK

Zer da gripe A? Zeintzuk dira Gripe berriaren zantzuak? Zertan bereizten da gripe arruntaregandik?
Gripe berria edo gripe A, gripe arrunta bezala, birus batek eragiten duen arnas bideetako gaixotasun arin bat bat da.
Gripe Ak edo edozein gripek ematen dituen sintomak hauek dira: Sukar handia (38º baiño gehiago) eta ohizko gripe sintomak, hau da eztula, sudur jarioa, arnas estua, eztarriko mina, giharretako mina, ondoeza edo batzuetan digestibo aparatuko sintomak, gonbitoak edo diarrea.  

Sintomagatik  bakarrik ez dago bereizterik gripe arrunta eta gripe A. Gripe berriaren diagnostikoa klinikoa da momentu honetan hau da, sintomaren bidez diagnostikatzen da. Momentu honetan, kasu bereziak aparte utzita, ez da inongo frogarik egin behar bien artean bereizteko. Epidemiaren jarraipenarako mediku jagoleak egindako frogengatik dakigunez gripe berria edo gripe Aren birusak gripe arruntaren birusa desplazatzen ari da, adibidez, Irailaren 13 eta 19 arteko aztertutako kasu DENAK gripe A (H1N1) izan dira. 
Nola kutsatzen da? Ze neurri hartu behar dira kutsapena gaitzesteko?

Gripe arrunta bezela oso kutsakorra da, haizez kutsatzen baita. Baina oso kutsakorra den arren, ez da larria. Hitz, estul edo/ta doministiku egiten dugunean botatzen ditugun txistu tantatxoen bitartez hedatzen da. Eskuen bidez ere kutsatu daiteke, sarritan eskuetan ere birusak pilatzen direnez.
Ez kutsatzeko oinarrizko aholkuak hauxek dira:

1. Garbitu eskuak sarritan.

2. Erabili paperezko muku zapiak eztulaldi edo doministuetan.

3. Ez dago argi maskara erabiltzeak sahiesten duenik izurritea zabaltzea.

4. Beste pertsonarik ez kutsatzeko, gaixo dagoen pertsonak etxean geratzea gomendatzen da, ez da komenigarria jende asko dagoen tokietara hurbiltzea. 

Gripe A eta gripe arrunta bereizterakoan, Gripe A askoz ere kutsakorragoa dela esaten dute, horrela al da?

BAI, horrela da, gripe Aren zepa, berria denez, bere aurkako inmunitaterik ez dugulako. Horregatik gripe honenik gazteek gehiago kutsatzen dira. 55 urte baino gehiago dituztenak inmunitate zerbait gordetzen dute aurreko epidemietan hartutakoa, 1918ko, “gripe española” deritzon izurritean hasi ziren H1N1 birusak zirkulatzen eta 1957 rarte iraun zuten. Horregatik 1957 baino lehen jaiotakoak babextuago daude.

Noiz jo behar dugu medikuarengana eta nora jo behar dugu (anbulategira, hospitalera,..)?

Gaixo gehienak sintoma arinak izango dituzte, hori dela eta, ez du ekarriko onurarik medikuarengana jotzeak. Osasun zentro eta ospitaleetan jende gehiegi pilatzeak ostopatu dezake beste edozein osasun arazoen edo larrialdiren laguntza egokia.  Ahatik, pertsona osasuntsuek, sintoma larrigabeko A gripeak jota daudenak, beraien etxeetan geratzea gomendatzen da, autozaintzak egin eta zentzuz jokatzea. Kezkaren bat  izanez gero, osasun zentroetara edo ta Osakidetzak honetarako antolatuta duen telefonora (943 47 47 32) deitu daiteke, bertan esango dute ze komeni den kasu bakoitzean. 
Eta noiz eta zer serbitzuetara joan?

Bakoitza bere osasun zentrora zuzendu behar da. Gripearen kasuan telefonotik deitzea gomendatzen da, eta sintomaren arabera zuzenduko da laguntzarik egokiena, tramite administratiboak erreztuko dira, lanerako baja, errezetak ea…
Honako sintoma hauek izanez gero , osasun laguntza eskatu behar da bereziki: arnasa hartzeko arazoak, bularreko mina, konorte arazoak (zorabioak edo kordegaltzea), era gaixotasuna larriagotzen ari bada edo/ta lehen sintometatik 7 egun igaro ostean hobekuntzarik ez badago.

Haurrentzako gomendioak medikuarengana jotzeko hauxek dira: 6 hilabete baino gutxiago dituztenean, arnasketa bizkortua dutenean edo hiru egun (72 ordu) baino gehiago sukarrak irauntzen duenean. 

¿Zer eragin izan du Gripe Ak Euskadi mailan? 
Momento honetan, Irailaren bukaeran, Euskadin Estatu mailan baino gripe gehiago dugu. Estatu mailako media 52 kasu asteko 100.000 biztanletik izan da eta hemen 88 kasu izan ditugu. 

Negu honetarako kasu asko eta egoera zaila aurreikusten al da?

Gripe tasa momentuz egonkor mantentzen da. Gure medioan, epidemia dagoela konsideratzen da gaixo kopurua 70  kasu astean 100.000 biztanlekorarte alegatzen denean. Izurrite edo epidemia garaian 200 eta 300 kasu 100.000 biztanleko jasatzen ditugu eta izurrite pikoetan 500 eta 800 kasu 100.000 biztanlekorarte alegatuta gaude. Oraindik ez gaude zifra horietan eta kasu gehiago izango dira, baino negu astrala pasa duten herrialdera begiratuz, ez dago kezkatzeko arrazoirik urteroko gripea bezala edo arinago pasatu dute eta.

Gripe Aren txertoa oraindik ez da frogatu, ze iritzi duzu?

Egia da txerto hau ez dela oraindik frogatu kalean, atera berria da eta. Bakarrik ikerketa klinikoetan frogatu da eta momentuz, txerto berri honi buruz datu gutxi ditugunez, gripe arruntaren txertoak dituzten onurak extrapolatzen dira. Txertoen benetazko eragina ez da aurreagoarte jakingo. Dena den, botika agentzien ebaluaketak pastasen ari da eta Irailaren hasieran FDAk, Amerikar janari eta medikamendu agentziak 4 txerto aprobatu ditu eta geroxeago, Europako Botika Agentziak ere (EMEA) oniritzia eman dio A H1N1 gripearen aurkako 2 txertoei. 
Zeni gomendatzen zaie txertoa jartzea? 

Oraindik ez daude erabat zehaztuta txertoa hartzeko arrisku taldeak, baino zihurrena txertatzeko lehenengo taldeak haurdun diren emakumeak eta gaixotaxun kronikoak dituzten pertsonak izango dira. Horietaz gain, sanitarioak eta arrisku taldeko personekin lan egiten dutenak. 

Behin gripea harrapatuta ze tratamendu dago?

Ba, betikoa. Etxean geratu, pazientzia eta lasaitasuna lagungarri izango da. Sukarrarentzako ANTITERMIKOAK (Paracetamol) ondoezarentzat ere on egiten dute eta betiko neurriak, salda eta infusioak, laranja zumoak…
Birus kontrako sendagaiek oso eraginkortasun gutxi erakutsi dute eta ondoriak ere badituzte. Horrexegatik erabilera indibidualizatu egin behar da, bakarrik gomendatzen da gaixo arazotsuetan edo arrisku taldeetan.

Askoren ustez gaixotasun honi behar baino garrantzi gehiago eman zaio.  Pandemia deitzea zuzena al da? Pandemia hau hain arriskutsua al da? 

Egia da gaur egungo egoerak ez duela gizartearen sortu den alarma justifikatzen. Pandemia deitzea zuzena da, zeren eta pandemia hitzak gaixotasuna munduan zehar zabalduta dagoela esan nahi du, ez du gaixotasunen larritasunekin zer ikusirik. Gripearen birusak aldaketak izaten dituzte, kutsakorragoak bihurtzen dira eta herrialde askotara zabaltzen da gripea. Gripe pandemiak 10 edo 15 urtetik behin izaten dira.
Gripe Ak eragindako heriotzak alarma sortu dute. Gripe A ze kasutan izan daiteke larria?
Gripe Ak eragindako heriotzak notizia izan dira eta kasu bakoitza zuzenean jarraitu da. Hau ez da gertatzen urtero gripearen ondorioz dauden heriotzekin eta horregatik populazioak ez du konparaketarik eta den baino larriagoa ikusten da arazoa. Horregatik datuak ematen badira, trafiko istripuetan bezala ematea gomendatzen da, hau da aurreko urtekoekin konparatuz. Orduan ikusiko litzeke gripe honen eragina, beste urteetakoa baino txikiagoa dela. Negu astrala pasatu duten herrialdeak (hemengo udara bitartean izaten dena) hau da, Australian, Hegoameriketan ea aurten gripe Aren eraginez joan zen urtean baino jende gutxiago hil da. Adibidez, Nueva Zelandan 17 hildako izan dira (urteroko gripearekin 400 izaten dira) eta Munduko Osasun Erakundeak (OMEk) 18.000 hildako espero zituen.

Gripe honek gazteeei gehiago eragiten dienez, hildako kopuru altuagoak entzuten ari gara gazteetan zaharretan baino, baino, gaixoen proporzioan dijooazte zifra hauek. Dena den, gazteak ere gripe normalakin baino gutxiago hiltzen dira. 

Gripe A  eta gripe arrunta, kasu batzuetan konplikatu daiteke neumonia batekin edo beste komplikazio batzuekin. Hau arrisku taldeetan gehiago gertatzen da, baino edozeinei ere gertatu dezake. Sintomak okerrera eginez gero edo 7 egunean hobekuntzarik ez badago, medikuak baloratzea komeni da. 
Ze neurri hartu dira gripe Aren aurka? Ze neurri hartu beharko litzateke?
Hasieran ez zen ezagutzen gaixotasunaren benetako eragina eta zenbaiterainoko birulentzia izan zitekeen birusak. Gainera hegazti gripearen aurrekaria geneukan, oraingo hau baino askoz ere larriagoa, eta orduko neurri berdinak gomendatu dira pandemia honen hasieran. Hautekako neurri asko jadanik ez dute sentidurik, maskarilla eta aislamendu neurriak jendeari beldurrra sartzen diete eta ez daude frogatuta. Momendu honetan, epidemia zabalduta dago eta gaixotasun arina da, orduan izurria sahiesteko neurriak alde batera utzi eta autozaintzak eta lasaitasunaren alde egitea komeni da.

Internet zaleentzat mediku askoren iniciativa bezala sortu den blog bat gomendatzen dizuegu, Gripe y calma deritzona, en http://gripeycalma.wordpress.com/ gripe honi buruzko informazio kostrastatua eta eguneratua izateko.

